
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     

	Նախագծով նախատեսվում է ՀՀ քննչական կոմիտեի (այսուհետ՝ Կոմիտե) կողմից իրականացվող  1180 «ՀՀ քննչական ծառայություններ» ծրագրի 11001 «Քրեական գործերով վարույթի իրականացում» և 11003 «ՀՀ քննչական կոմիտեի պահուստային ֆոնդ» միջոցառումների գծով հատկացված միջոցների նվազեցման հաշվին 97,496.3 հազ․ դրամ հատկացնել նույն ծրագրի 31004 «ՀՀ քննչական կոմիտեի շենքային պայմանների բարելավում» միջոցառմանը:
Գումարի հատկացման անհրաժեշտությունը պայմանավորված է․
[bookmark: _GoBack]-  Կոմիտեի Երևան քաղաքի քննչական վարչության Երևան քաղաքի Աջափնյակ և Դավթաշեն վարչական շրջանների քննչական բաժնի և Կոմիտեի Լոռու մարզային քննչական վարչության Ստեփանավանի քննչական բաժնի վարչական շենքերի հիմնանորոգմամբ, որի համար ՀՀ 2023 թվականի պետական բյուջեով նախատեսվել է համապատասխանաբար 58,047.2 հազ․ դրամ և 30,000.0 հազ․ դրամ գումար, իսկ պայմանագրերով նախատեսված գումարները կազմում են համապատասխանաբար 69,734.9 հազ. դրամ և 30,250.7 հազ․ դրամ (բյուջեով և պայմանագրերով նախատեսված գումարի տարբերությունը ընդամենը կազմում է 11,938.4 հազ դրամ): Միաժամանակ Աջափնյակ և Դավթաշեն վարչական շրջանների քննչական բաժնի վարչական շենքում անհրաժեշտ է ունենալ գազամատակարարման հոսքագիծ (1,659.1 հազ․ դրամ) և առանձին մուտք (6,973.5 հազ․ դրամ) և նորոգել շենքի տանիքի մի հատվածը (12,932.8 հազ․ դրամ): Նշվածի արդյունքում պահանջվող գումարը կազմում է 33,503.8 հազ․ դրամ (11,938.4 +1,659.1 +12,932.8+ 6,973.5):
- ՀՀ կառավարության 2023 թվականի մայիսի 4-ի N 680-Ա որոշմամբ Կոմիտեին Խանջյան փողոցում ամրացվել է 512.75 քառ. մետր ընդհանուր մակերեսով վարչական շենքեր և հրատապ անհրաժեշտություն է առաջացել կատարել հիմնանորոգման աշխատանքներ, որի համար պահանջվող գումարը կազմել է շուրջ 63,992.5 հազ դրամ:
	Նախագծի հիմնավորման համաձայն՝ Կոմիտեի 2023 թվականի պետական բյուջեով Երևան քաղաքի Աջափնյակ և Դավթաշեն վարչական շրջանների քննչական բաժնի վարչական շենքի հիմնանորոգման համար նախատեսվել է 58,047.2 հազ․ դրամ գումար, իսկ Կոմիտեի Լոռու մարզային քննչական վարչության Ստեփանավանի քննչական բաժնի շենքի հիմնանորոգման համար՝ 30,000.0 հազ․ դրամ գումար: Նախագծով նախատեսվում է կատարել վերաբաշխում և 11,938.4 հազ․ դրամի չափով գումար տրամադրել Աջափնյակ և Դավթաշեն վարչական շրջանների, ինչպես նաև Ստեփանավանի քննչական բաժինների հիմնանորոգման պայմանագրային գումարներն ապահովելու համար:
		Վերը նշվածի վերաբերյալ հայտնում ենք՝
		- գնումների պաշտոնական տեղեկագրում առկա տեղեկատվության համաձայն՝ վերոնշյալ պայմանագրերը շինարարական աշխատանքների գծով կնքվել են համապատասխանաբար 68,983.2 հազ․ դրամ և 29,880.0 հազ․ դրամ, իսկ 2023 թվականին ֆինանսական միջոցների հատկացման համաձայնագրերը կնքվել են համապատասխանաբար 60,656.0 հազ․ դրամ և 26,268.8 հազ․ դրամով: Գնումների էլեկտրոնային համակարգում առկա տեղեկատվության համաձայն՝ պատվիրատուի գնումների պլանում վերոնշյալ օբյեկտների մասով հատկացումներում 21.02.2023թ. կատարվել են փոփոխություններ,
	- ՀՀ կառավարության 29.12.2022թ. N 2111-Ն որոշման 12-րդ հավելվածի 3-րդ կետի 2-րդ ենթակետի համաձայն՝ տվյալ տարվա պետական բյուջեով նախատեսված հատկացումների վերաբաշխումներ, միջոցառումները կատարող պետական մարմինների ցանկերում,  տնտեսվարող սուբյեկտներին տրամադրվող դրամաշնորհների` Որոշման N 5 հավելվածի NN 7 և 7.1 աղյուսակներում փոփոխություններ և (կամ) լրացումներ, միջեռամսյակային տեղաշարժեր, ինչպես նաև տվյալ տարվա պետական բյուջեով նախատեսված հատկացումների հաշվին պետության կարիքների համար իրականացվող գնումների պլանում փոփոխություններ և լրացումներ կատարելու նպատակով գլխավոր կարգադրիչները սահմանված կարգով Հայաստանի Հանրապետության կառավարության քննարկմանը ներկայացնում են համապատասխան որոշման նախագիծ՝ կապիտալ շինարարության և հիմնանորոգման ծրագրերում (միջոցառումներում) (ներառյալ նախագծումը, հեղինակային և տեխնիկական հսկողությունը) ընդգրկված օբյեկտների ցանկերի կազմի և (կամ) դրանց գծով սահմանված հատկացումների փոփոխություն ենթադրող վերաբաշխումների դեպքում:
		Ելնելով վերոգրյալից՝ Նախագծի հիմնավորող փաստաթղթում անհրաժեշտ է բացահայտել 2023 թվականի պետական բյուջով հատկացված միջոցների փոփոխություն կատարելու հիմքերը:
	Բացի այդ Նախագծին կից ներկայացված գնման պայմանագրերի գումարը կազմում է 99,985.6 հազ. դրամ, մինչդեռ Նախագծին կից Հավելվածներով ներկայացվել է 97,496.3 հազ. դրամի վերաբաշխման պահանջ:
		ՀՀ կառավարության 15.06.2018թ. N 706-Ն որոշմամբ հաստատված կարգի 38-րդ կետի համաձայն՝ եթե ԲԳԿ-ի կամ ԲՍԿ-ի համար տվյալ տարվա բյուջեով կամ նախահաշվով նախատեսված որևէ ծախսային ծրագրի գծով բյուջետային ծախսերի տնտեսագիտական դասակարգման գնումների հոդվածներով բյուջետային հատկացումների միայն մի մասն է նախատեսված գնումների իրականացման համար, իսկ մյուս մասն ուղղվելու է գնում չհանդիսացող ծախսերի (այսուհետ՝ ԳՉԾ) ֆինանսավորմանը, ապա այդ ծախսերի գծով հրապարակվող գնումների պլաններում՝ ԳՉԾ-ները չեն ներառվում։
		Ելնելով վերոգրյալից՝ առաջարկում ենք Նախագծի N 7 Հավելվածից հանել 99600000-1 գնում չհանդիսացող այլ ծախսեր ԳՄԱ կոդով տողը:
	Ընդունվել է.
Նախագծով նախատեսվում է ՀՀ քննչական կոմիտեի (այսուհետ՝ Կոմիտե) կողմից իրականացվող  1180 «ՀՀ քննչական ծառայություններ» ծրագրի 11001 «Քրեական գործերով վարույթի իրականացում» և 11003 «ՀՀ քննչական կոմիտեի պահուստային ֆոնդ» միջոցառումների գծով հատկացված միջոցների նվազեցման հաշվին 91,725.4 հազ․ դրամ հատկացնել նույն ծրագրի 31004 «ՀՀ քննչական կոմիտեի շենքային պայմանների բարելավում» միջոցառմանը: Միաժամանակ Աջափնյակ և Դավթաշեն վարչական շրջանների քննչական բաժնի վարչական շենքում անհրաժեշտ է ունենալ գազամատակարարման հոսքագիծ 1,568.6 հազ. դրամ առկա է գազաֆիկացման կնքված պայմանագիրը (1,522.8 հազ. դրամ) և առանձին մուտք (6,973.5 հազ․ դրամ) և նորոգել շենքի տանիքի մի հատվածը (12,932.6 հազ․ դրամ): Նշվածի արդյունքում պահանջվող գումարը կազմում է 33,413.1 հազ․ դրամ (11,938.4 +1,568.6 +12,932.6+ 6,973.5), իսկ Կոմիտեին Խանջյան փողոցում հատկացված վարչական շենքի  հիմնանորոգման աշխատանքներ կատարելու համար անհրաժեշտ է 58,312.3 հազ. դրամ որից 56,973.6 հազ. դրամի չափով առկա է պայմանով կնքված պայմանագիր (հիմնանորոգման աշխատանքների համար) :    
Դիտողությունները ընդունվել են՝ գնումների պաշտոնական տեղեկագրում առկա է շինարարական աշխատանքների գծով ՀՀ Գնումների մասին օրենքի 15-րդ հոդվածի 6-րդ կետի հիման  վրա կնքված 68,983.2 հազ. դրամ,  29,880.0 հազ. դրամ, 1,522.8 հազ. դրամ և 56,973.6 հազ. դրամի պայմանագրեր, իսկ 2023 թվականին ֆինանսական միջոցների հատկացման համաձայնագրերը կնքվել են համապատասխանաբար 55,668.1 հազ․ դրամ և 29,880.0 հազ․ դրամով:
Նախագծին կից ներկայացված գնման պայմանագրերի գումարը կազմում է 158,482.0 հազ․ դրամ, նախահաշիվներով ներկայացված գումարները  կազմում է 21,290.6 հազ.դրամ (158,482.0 հազ.դրամ+ 21,290.6 հազ. դրամ=179,772.6 հազ. դրամ) իսկ 2023 թվականի պետական բյուջեով հատկացվել է 88,047.2 հազ. դրամ: Արդյունքում առաջացել է 91,725.4 հազ. դրամի վերաբաշխման պահանջ: 
 



